
SAOPĆENJE ZA JAVNOST

Otvaranje sezone operom Traviata
Umjetnička sezone 2009/2010 u Narodnom pozorištu Sarajevo biće zvanično otvorena svečanom izvedbom jedne od najuspješnijih predstava iz prethodne sezone – operom Traviata Đuzepa Verdija pod dirigentskim vođstvom Andrije Pavliča i u režiji Ogniana Draganova.

Vrata Kuće na Obali prvi puta u novoj sezoni biće otvorena 23.septembra/rujna 2009.godine.

U sklopu Dana otvaranja biće izveden i spektakularni baletni postav Pepeljuga Štrausa mlađeg, koreografija I režija Vasily Medvedev;
Ova predstava biće igrana 25.09. u 19,30 sati.
I ansambl Drame Narodnog pozorišta Sarajevo pridružit će se, u Danima otvaranja sezone izvedbom suvremene drame Balada o Omeru i Merimi Ferida Sokolovića, u adaptaciji i režiji Sulejmana Kupusovića.

Ta predstava biće igrana 26.09. u 19,30 sati.

U septembru/rujnu biće na repertoaru i popularni balet Palčica, na glazbu Mocarta.
U Narodnom pozorištu uveliko su u toku pripreme za premijeru opere Don Paskvale Donizetia.
Ova opera biti će premijerno izvedena 24.novembra/studenog 2009.godine u 19,30 sati.

Ovom predstavom prvak Opere Narodnog pozorišta Sarajevo Ivica Šarić obilježit će 35 godina umjetničkog rada.
U sklopu svečanosti obilježavanja obljetnice jednog od najistaknutijih opernih umjetnika na južnoslavenskim prostorima Ivice Šarića biće promovirana i monografija Ivica Šarić, od Kraljeve Sutjeske, do pozornica svijeta, autora Gradimira Gojera, koju su zajednički publicirali Narodno pozorište Sarajevo, Matica hrvatska Mostar i HKD Napredak.
Neposredno poslije premijere Opere Narodnog pozorišta Sarajevo Drama NPS izvest će premijeru, prema tekstu Čovjek je čovjek Bertolda Brehta u režiji jednog od najznačajnijih suvremenih makedonskih reditelja Martina Kočovskog.

Bez obzira na ogromne materijalne poteškoće u kojima djeluje Kuća na Obali, osobito u vremenima recesije i Balet Narodnog pozorišta Sarajevo planirai zvedbu istinskog baletnog spektakla Karmen Bizea, u koreografiji i režiji Edine Papo.
Konac ove godine planiran je i za početak rada na tekstu Mr.Dolar Branislava Nušića, u režiji Sulejmana Kupusovića.

Na Maloj sceni En Face planira se izvedba poznatog teksta Audusta Strindberga Gospođica Julija, u režiji Gradimira Gojera.

Treba naglasiti da Narodno pozorište Sarajevo već početkom nove teatarske sezone ima poziv za gostovanje na uglednom NETA festivalu, sa predstavom Mortal kombajn Pavela Sale, u režiji Dine Mustafića.

Predstava će biti izvedena 03.oktobra/listopada u Slovenskom stalnom gledališču u Novoj Gorici. 
Takođe, Narodno pozorište Sarajevo planira i izvedbu suvremenog dramskog teksta Nermine Kurspahić ALL ON BOARD.

Odličnu suradnju sa Sarajevskom filharmonijom krunisat će Opera Narodnog pozorišta Sarajevo I Balet Narodnog pozorišta Sarajevo, izvedbom repriznih predstava: Hasanaginica, Izložba slika, Rigoleto, Kopelia, Traviata.

Uz tradicionalno bogatstvo teatarskih sadržaja, koje će prirediti festival MESS u sarajevskom Narodnom pozorištu od 15.do 31.10. treba naglasiti da će uistinu spektakularan, ovogodišnji Božićni koncert 18.decembra/prosinca izvesti zajednički Opera Narodnog pozorišta Sarajevo i Sarajevska filharmonija.

U povodu nove sezone u Narodnom pozorištu Sarajevo direktor Narodnog pozorišta prof.Gradimir Gojer ističe da mnogo očekuje od sva tri umjetnička segmenta djelovanja Kuće na Obali, a: „istinskim poslasticama za publiku smatram izvođenja velikih klasika Branislava Nušića i Bertolda Brehta, kao i suvremenog teksta Nermine Kurspahić. Baletna i operna produkcija, ubijeđen sam, polučit će nove pozitivne poene, ali treba kazati da i Don Paskvale i Karmen su iznimno zahtjevni projekti i, već sad apeliram, na širu društvenu zajednicu, da da materijalnu potporu našim umjetničkim nastojanjima, jer jedina Opera i Balet u državi Bosni i Hercegovini trebali bi doprinijeti oduhovljenju naših građana, čak i u trenucima ovako duboke ekonomske krize i recesije.
Ubijeđen sam da ćemo imati široki društveni konsenzus kada je u pitanju produkcija Narodnog pozorišta Sarajevo i da će naši napori biti prepoznati i podržani od najšireg kruga građana države Bosne i Hercegovine.

Ističem da smo unutarnjim prestrojavanjima u Narodnom pozorištu Sarajevo, stalnim nastojanjem za nalaženjem „unutarnjih rezervi” učinili izniman napor da bez obzira na finansijske prilike u kojima djelujemo i procese recesije, radimo relativno normalno i prikazujemo relevantnu produkciju europske i svjetske glazbe i teatra”. LALL ON BOARD L ON BOARD
I ljetni odmor u Narodnom pozorištu Sarajevo biće korišten „radno”.

Naime, i ove će godine djelatnici Tehnike Narodnog pozorišta Sarajevo vršiti opravke, prerade i dorade, stvarajući uvjete za obimnu produkciju, koju svake umjetničke sezone, svojim gledateljima omogućuje JU Narodno pozorište Sarajevo.

